
3 tues eu estimiete

Wenn i emole gstoorbe bi,
so briegged mer es Träänli
und säged : tröscht si Gott, und denn,
denn stecked ii s füecht Fähnli.

I ha jo denn das Träänli gseh
und tues eu estimiere,
doch lueged denn noch Sone uus
und tüend eu nöd scheniere.

Und lached, wenn ehr Chinder gsiehnd,
das freut au mi vo Herze,
eu tuuch und still und truurig z seh,
seb chünt i nöd verschmäärze.

I bi jo au als frohe Boß
dor. d Erdeheimat gschobe
und hoff, me täg mer s Töörli uf
im liebe Himmel obe.

